
«Пӑлъхар» ятлӑ хаҫат кӑларса тӑма 
ирӗк ыйтать. Тӗп хуларан вара ҫак-
нашкал ответ килет: «Шалти ӗҫсен 
министерствин управляющийӗ госпо
дин «Пӑлъхар» ятпа чӑвашла хаҫат 
«ӑларма ыйтнине тивёҫтермс май ҫук 
тесё шутлать». Ҫакӑ хӑех патша ты-
тӑмӗ чӑвашсем культура патне тур-
тӑннине пур майсемпе те пусарса пы-
иине яр-уҫҫӑн кӑтартать. 

Мал ӗмӗтлӗ интеллигенци ҫынни-
сем, пусмӑр тӳссе тӗттӗмлӗхре асап-
ланакан халӑха мӗнпе те пулин пу-
лӑшас ӗмӗтпе ҫунатланса, чӑвашсем 
ҫинчен публицистика произведенийӗ-
сем XIX ӗмӗрӗн иккӗмӗш ҫурринче 
ҫырма пуҫланӑ. Ку шута С. М. Ми
хайлова, Н. И. Золотницкие, В. К-
Магницкие, И. Я. Яковлева тата ытти 
хӑшпӗр публицистсене кӗртмелле. 
Тӗпрен илсен, вӗсем чӑваш халӑх 
пурнӑҫӗ ҫинчен вырӑсла ҫырнӑ, мӗн-
шӗн тесен мӗн ҫырнине вырӑс прес-
синче пичетлеме тивнӗ. Содержани-
йӗпе вара ҫак авторсен статйисене 
чӑваш публицистикин произведени-
йӗсем темелле. Унта чӑваш халӑх 
пурнӑҫне кӑтартнӑ, ӑна хӳтӗленӗ, об
щество пурнӑҫӗнчи самаях пысӑк ый-
тусене ун майлӑ пулса сӳтсе явнӑ. 
Чӑваш периодика пичечӗн малтанхи 
•чечекӗ вара каярахпа — самана тап-
•са, вӗресе тӑнӑ, кивӗ тӗнчене ишӗл-
терме тытӑннӑ вӑхӑтра —вырӑссен 
пӗрремӗш революцийӗ ҫулӗсенче ҫеҫ-
ке ҫурать. Ҫакна К. Петров кӗнекин-
че документлӑ тӗрӗслӗхпе ҫырса кӑ-
тартнӑ. 

Кунта вӑл, чӑваш журналистикин 
•Октябрь революцийӗчченхи ҫул-йӗр-
яе тишкернисӗр пуҫне, тӑван чӗлхепе 
хаҫат жанрӗсем пуҫланса кайса ата-
ланнине ҫутатать. Чӑваш публицис
тики жанрӗсен системи ҫуралса пу-
янланасси вырӑс журналистакинчи 
пек мар, урӑхларах йӗркеленнӗ. Вы-
рӑс публицистики ансаттинчен кӑт-
кӑсси патне ҫул хывнӑ, ҫак аталану 
журналистика умӗнчи социаллӑ за-
дйчӑсем анлӑланнипе, вулакансен 
йышне ӳстерес тата вӗсене витӗм кӳ-
рессине вӑйлатас тӗллевсемпе ҫыхӑн-
нӑ. «Анчах чӑваш журналистики пир-
ки вара ҫакна калаймӑн. Хаҫат ма-
териалӗсене наци чӗлхипе ҫырса пи-
четлессин формисем аталанасси ан-
-саттинчен кӑткӑсси патне мар, урӑх-
ла каласан, заметкӑран корреспон-
денци, корреспонденцирен статья пат
не мар, урӑхла пулса пынӑ. «Хыпар> 
хаҫат тӳрех нумай тӗрлӗ жанрпа усӑ 
курать—ку ӗнтӗ вырӑс журналисти
кин ӗҫ йӗрки тата йуян опычӗ витӗм 
кӳнинчен килнӗ»,—палӑртать автор. 

Кӗнеке виҫӗ сыпӑкран тӑрать. 
Пӗрремӗшпе иккӗмӗшӗнче ҫӳлерех 
кӑтартнӑ ыйтусене тишкернӗ, юлаш-
кинче малтанхи чӑваш публицисчӗ-
Ч:ен—Михаил Акимовӑн,, Тимофей 
Семеновӑн (Тайӑр Тимккин), Тимо
фей Николаевӑн тата > ытти хыпарҫӑ-
сен ӑсталӑхне пӑхса тухнӑ. Ҫакна па-
лӑртса хӑварар: вулакан кашни сы-
пӑкрах ҫӗннине, халиччен пӗлмённине 
тупать. Сӑмахран, «Паразитсем» про-
иеведение кам ҫырнине хаҫатра кӑ« 

тартман, тӗпчевҫӗсем ун пирки тӗр-
лӗрец шутлатчӗҫ. Ҫӗнӗ кӗнекере ку 
произведени авторӗсем Т. Н. Нико-
лаевпа Т. С. Семенов пулнине па-
лӑртнӑ. 

Кӗскен кӗнекери шӑйрӑксем ҫин-
чен. Шел пулин те, автор чӑваш пуб
лицистики хӑҫан тата епле пуҫланса 
кайни, чӑваш публицистикипе журна
листики аталанӑвӗн тапхӑрӗсем ҫин-
чен пӗр сӑмах та шарламасть. Автор 
ҫирӗплетнӗ тӑрӑх, Т. Николаевӑн 
«Хальхи самана» статйине «публи-
ннстикӑлӑх витӗр каснӑ». Апла ка-
лани вырнаҫуллӑ мар, мӗншӗн тесен 
ку статьяна обществӑпа политикан 
ун чухнехи ҫивӗч ыйтӑвӗсемпе ҫырнӑ. 
Унта халӑхӑн революциллӗ кӗрешӗвӗ 
ҫинчен сӑмах пырать. «Ҫук,—тет ав
тор,— штык ҫине ларакан, тупӑсем 
хушшинче таракан хальхи бюрократи 
халӑха нимӗн те параймасть.» («Хы-
пар» хаҫат, 1906, октябрей 1-мӗшӗ.) 
Ун шучӗпе, ӗҫхалӑхӗн, пӗр канаш 
пулса, ирӗклӗхе хӑйӗн кӗрешсе ил-
мелле. Куратпӑр: «Хальхи самана>— 
публицистика произведенийӗ. Публи
цистика произведенийӗнче публицис-
тикӑлӑх, урӑхла каласан, публицис-
тикӑна ҫывӑх паллӑсем шырама кир-
лӗ мар. 

Чӑваш халӑх историйӗн хӑшпӗр 
факчӗсем хӑҫан пулнине кӗнекере тӗ-
рӗсех кӑтартайман. И. Я. Яковлев 
чӑвашсен оригиналлӑ алфавитне 1872 
ҫулта мар, 1871 ҫулта туса хатӗр-
ленӗч «Краткий катехизис» кӗнекене 
Питӗрте 1788 ҫулта мар, 1800 ҫулта 
пичетлесе кӑларнӑ. 

Пӗтӗмӗшле илсен, К. К. Петровӑн 
ҫӗнӗ кӗнеки хускатнӑ ыйтусене тӗ-
рӗс те туллин ҫутатать. Вӑл журна-
листсене, литература тӗпчевҫисене, 
историксене, !журналистикӑна вӗре-
некенсене тата ытти вулакансене те 
усӑллӑ пуласса шанас килет. 

И. Т Е Н Ю Ш Е В , 
истори наукисен кандидачӗ. 

Мал ёмӗтлӗ, 
сулмаклӑ 

Порфирий Афанасьев. ПУРАНА-
ТАП АТАЛ ХЕРРИНЧЕ. Сӑвӑсем-
пе поэмӑсем. Чӑваш кӗнеке изда-
тельстви, 1983 ҫ. 

Порфирий Афанасьев — хальхи 
чӑваш поэзийӗнчи паллӑ Ятсенчен пе
ри. «Чун ҫути», кӗнекишӗн вӑл Чӑ-
ваш комсомолец Ҫеҫпӗл Мишши 
ячӗпе хисепленекен премине илме 
те тивӗҫлӗ пулчӗ. 

«Пуш параппан ҫапмашкӑн хӑнӑх-
ман...» 
...Сӑвва мӗнле эп ярӑп ирӗке 
Хӑватсӑр, 
Чунсӑр, 
Сасӑсӑр, 

Ҫунатсӑр?»— 
тет поэт «Пурӑнатӑп Атӑл хӗрринче» 
кӗнекери «Чун пур-ха, тетӗп...» сӑв-
винче ҫырас ӑсталӑх, поэзи илемӗ 
пирки шухӑша кайнӑ май. 

Хӑй сӑмахне тытма шутланӑн каш
ни хайлавах хӑватне те, чунне те, 
сассине те, ҫунатне те пама тӑрӑшать 
вӑл. «Килӗшет мана ҫак ҫавӑн ырӑ кӑ-
мӑлӗ» умсӑвӑран пуҫласа юлашки стра
ница таранах П. Афанасьев пире та. 
рӑншухӑшлӑ та эрешлӗ ҫаврӑмсемпе, 
калас тенине ҫӗнӗлле калама ӑнтӑл-
нипе тыткӑнлать, пурне те шухӑша 
яракан ыйтусем хускатать. 

«...Пӗрре кӑна пурнатпӑр тӗнчере 
Тесе атте-анне килне усратӑп: 
Ҫынсен чӗрисене кӗре-кӗре 
Хӗвел ӑшши пек шанчӑк 

хӑваратӑп. 
Енчен асапланать пулсан этем, 
Ун пурнӑҫне куҫҫуль касать 

пулсассӑн, 
Ун ҫӗклемне эп хам ҫине илем, 
Тӳсем—пӗччен—ҫӳретӗр ҫын 

хаваслӑн> 
евӗрлӗ йӗркесене вуласассӑн, поэт та-
са чӗреллӗ пулнине, вӑл вулаканпа 
пуш параппан ҫапманнине, унпа чан-
чан юлташ пек чунтан калаҫнине, 
ӑна этемлӗх умӗнче тӑракан пысӑк 
проблемӑсем пӑлхантарнине ӗненетӗн. 

«Ҫын ҫынпа пурӑнать. 
Ҫын ҫынпа савӑнать: 
Ҫын!— 
Хӑватлӑн янрать сан яту. 
Ҫын юраттӑр ҫынна; 
Хисеплетӗр ҫынна; 
Ҫын патне эс васка. 
Ырӑ ту». 

«Ҫынна ырӑ ту» сӑвӑри ҫак чӗнӳ-
ллӗ йӗркесене тёмиҫе хут вуламасӑр 
иртсе кайма ҫук. Шухӑша яраҫҫӗ 
вӗсем, ырлӑх патне чӗнеҫҫӗ, чуна та-
сатса ӑшӑтаҫҫӗ. Сӑвва нумайӑшӗ ӑша 
хывасси куҫ кёретех. 

Мӗн ҫинчен кӑна сӑмах ан пуҫла-
тӑр автор—ҫыннӑн пурнӑҫри вырӑнӗ 
пирки вулаканпа калаҫать-и («Ки-
лӗшет мана ҫак ҫӑвӑн ырӑ кӑмӑлӗ...»), 
Чӑваш ҫӗршывӗн ӳсӗмӗсемпе савӑ-
нать-и («Пурӑнатӑп Атӑл хӗрринче») 
е чыслӑх ҫинчен ҫырать-и («Пурри-
не упрама пӗлейместпӗр»)'—пурнӑҫа 
философ куҫӗпе пӑхса сӑнлать, граж-
данлӑха тӗпе хума тӑрӑшать. Кирек 
мӗнле хайлав валли те тивӗҫлӗ фор
ма, хӑйне евёрлӗ сӑрсемпе тӗрлӗ сӑн-
лӑхпа пайрӑм, виҫе шырать автор, 
темӑсене тарӑннӑн уҫса пырать. 

Сӑвӑсенчен чи ӑнӑҫлисен шутне 
«Килӗшет мана ҫак ҫӑвӑн ырӑ кӑ-
мӑлӗ...», «Кун иртнӗҫемӗн...», «Ҫынна 
ырӑ ту», «Анне тӑпри», «Ҫӗнтерӳ 
кунӗ», «Художник, ӑнлантар мана...», 
«Сӑмах», «Уйрӑлу вальсӗ», «Пур-
рине упрама пӗлейместпӗр...», 
«Кӗтсе илекенсем телейлӗ» ятлисене 
кӗртес кӑмӑл пулсан, поэмӑсенчен 
вара (вӗсем пурӗ виҫҫӗ: «Кӑйкӑр», 
«Юманҫар салтакӗ», «Тымар») уй-
рӑмах «Тымара» палӑртса хӑварас 
килет. 

Ҫапла. Ҫӗр ҫинчи кашни ҫыннах 
таса туйӑмлӑ та тӳрӗ кӑмӑллӑ, чыс-
лӑ та пысӑк' тӗллев-шухӑшлӑ, хар-
сӑр та таса чунлӑ курасшӑн поэт. 
«Пурӑнатӑп Атӑл хӗрринче» кӗнеке-
не вуласа тухсан, ҫакна чун-чӗрепе 
туймасӑр тӑма ҫук. 

Петӗр Ҫ А Л К У Ҫ . 


